
012 Infolocal zerbitzu berriak eskaintzen hasi da: banku helbideratzeak eta ordainagirien ordainketa 

012 zenbakia 98 udalek erabiltzen dute, eta aurten beste 19 atxikiko zaizkio 
Asteartea, 2008ko apirilaren 8a. 012 Infolocal herritarrentzako telefono zerbitzua, Toki Administrazioko Departamentuak sustatu eta 230.000 biztanletik gora dituzten 98 udalek erabiltzen dutena, erabiltzaileei erraztasun gehiago eskaintzen hasi da aurten. Banku helbideratzeei eta ordainagirien ordainketari buruz ari gara, hain justu. Gainera, aurreikuspenen arabera, beste 19 udal hasiko dira zerbitzua erabiltzen, aurtengo maiatzetik irailera bitarte. Horixe bera adierazi du Amelia Salanueva Murguialday Toki Administrazioko Departamentuko kontseilariak, 012 zerbitzuko urteroko osoko bilkuraren ondoren, Burlatako Kultur Etxean. Kontseilariak, gainera, Alcobendas eta Getafeko Udaletako bi ordezkari aurkeztu ditu, eta horiek hitzaldi bana eskaini dute. Hain zuzen ere, Toki Administrazioko jardunbide egokiei buruzko bi proiekturen berri eman dute (herritarren artapenari eta tokiko garbiketa zerbitzuen kudeaketari buruzko bi proiekturen berri). 


Dagoeneko esan dugunez, aurtengo osoko bilkura Burlatan egin dute, eta José Muñoz Arias Burlatako alkateak eta Jesús María García Antón Nafarroako Udalerrien eta Kontzejuen Federazioko presidenteak eman diote hasiera jardunaldiari.


Amelia Salanueva kontseilariak gonbit egin die, ekitaldira bildu direnei, beste erkidego batzuetan Toki Administrazioaren arloan egiten dituzten saiakuntzen berri izateko, horietatik ikasteko, eta kasuan kasuko udalean ezartzeko. Zentzu horretan, Toki Administrazioko Departamentua toki erakundeei laguntzen jarraitzeko prest dagoela adierazi du, zerbitzuak etengabe hobetu ditzaten, eta horretarako, 012 Infolocal zerbitzuak berak partida handiago izanen du aurten, eta laguntza gehiago emanen ditu. 


Kontseilariak gaineratu duenez, Nafarroak ere bertako jardunbide egokiak zabaltzen ditu. Hartara, aurki argitaratuko duten eskuliburu batean 012 zerbitzuaren berri emanen dute, eta udaletan eta beste erakunde batzuetan banatuko dute. Gogoan izan behar dugu, gainera, 012 zerbitzua finalista izan zela, 2007an, Herri Administrazioen Ministerioak Herri Politiken Ebaluaziorako Agentziaren bidez ematen dituen sarietan. Era berean, zilarrezko saria jaso zuen, 2007an, Kalitatearen Nafarroako Sarian. 


2007an, 135.633 dei jaso zituen herritarren esku dagoen telefono zenbakiak, eta beraz, dei kopuruak %26,2 egin zuen gora, 2006arekin alderatuz gero. Zerbitzuaren bidez 14.244 izapide eta 35.027 izen-emate egin zituzten, eta 6.307 sarrera saldu zituzten, besteak beste. Zerbitzuak 8,64 puntuko nota jaso zuen (oso ongi altua), herritarrei egindako inkestetan.

2008an, 012 zerbitzuak 625.849 euroko aurrekontua izanen du, eta aurreikusita dauden proiektuen artean honako hauek nabarmendu ditzakegu: zerbitzuen karta egitea, informazioaren munduan irmotzea, eta erakunde gehiago zerbitzuari atxikitzea. Zerbitzua erabiltzen hasi diren azkeneko erakundeak honako hauek dira: Artaxoa, Beriain, Caparroso, Lerin, Milagro eta Santakara. Aurreikuspenen arabera, berriz, honako hauek atxikiko zaizkio, maiatzetik irailera bitarte: Oibar, Arano, Atetz, Cadreita, Etxarri, Ezkaroze, Fontellas, Goizueta, Jaurrieta, Xabier, Zaraitzu Ibarretako Batzarra, Txulapain, Lodosa, Luzaide, Auñamendi Gizarte Zerbitzuen Mankomunitatea, Otsagabia, Olatzagutia, Hornos eta Santsol.

Aurten, era berean, zerbitzuko erremintak hobetu eta produktu berriak eskaini nahi dituzte, eta izapide gehiago egiteko aukera eman nahi dute, hala nola web kanalaren bidez aurre-inskripzioak egiteko aukera, edo dagoeneko aipatu ditugun banku helbideratzeak eta ordainagirien ordainketa.


Gaurko jardunaldia, dagoeneko esan dugun bezala, 012 Infolocal zerbitzuaren urteroko osoko bilkura dela-eta antolatu dute, eta bertan izan dira, kontseilariarekin batera, honako hauek ere: José Miguel Zugaldía Ainara Nafarroako Kalitaterako Fundazioko presidentea; Alcobendasko Udaleko ordezkariak (Manuela Piqueras Cea Plangintza, Koordinazio, eta Kalitate Arloko zuzendaria, eta Natalia López Sacristán Herritarren Artapeneko burua); eta Getafeko Udaleko ordezkariak (Tomás García Gómez Plangintza, Kalitate, eta Aurrekontuen Arloko zuzendaria, eta César Rico Vallejo Lyma S.A.M. zerbitzuko Kalitate eta Ekoizpeneko zuzendaria). 

